
14. Pronons personai

Jan Casalicchio e Paolo Roseano!

14.1. Gjeneralitats

I pronons a son une categorie di peraulis che si compuarte, in gjenerdl come un
sintagme nominal (e in cualchi cas come un sintagme preposiziondl) e che no an une reference
autonome, tal sens che la 16r interpretazion e dipent di une espression referenzial. Il pronon al
¢ co-referenzial cun cheste espression, tal sens che si riferis ae stesse entitat che si riferis la
espression in cuistion. Cheste espression referenzial si pues recuperéle tal contest, che al pues
jessi lenghistic (ven a stdi che un dai interlocutors le a za nomenade) o extralenghistic. Tal
prin cas si fevele di pronon anaforic (1). Un esempli di contest extralenghistic, invezit, si lu
cjate tal dialic (2): ta chest cas la interpretazion di me e te e dipent, rispetivamentri, di cui che
al fevele e di cui che al e I'interlocutér. Duncje, te prime fase me al fas riferiment a Marie,
ma te seconde frase il stes pronon me al fas riferiment a Luzie, e Marie e je rapresentade dal
pronon fe. Ta chest cas si fevele di riferiment deitic:

(1) Astu viodiit Zor¢? Si, lu ai viodiit cumo denant.
(2) Marie:  “Cun cui isal inrabiat Zuan?  Isal inrabidat cun me?”.
Luzie: “No, al é inrabidt cun me, no cun te”.

Ancje se no son pronons personai in sens stret, ta chest cjapitul si fevelara ancje dal
pronon indi, che al sostituis ciertis sortis di sintagmis preposizionai introdustts de preposizion
di, e o varin iniment ancje il pronon locatif 7, che al somee jessi jentrat tal furlan tai ultins
timps. O tratarin ancje 1 Gs dal pronon clitic /u cuant che al sostituis complements predicjatifs
o frasis (§ 14.2.3.4.).

Pe descrizion dal sisteme furlan, si fas riferiment a Francescato (1966), Marchetti
(1985), Haiman e Beninca (1992), Manudl di Lenghistiche Furlane (Fari, 2015), Roseano e
Madriz (2017), Melchior (2019), Casalicchio (in stampe), Rizzolatti (1998), e ai dats dal AIS
(Jaberg & Jud 1928-1940), dal ASLEF (Pellegrini 1972-1986) e dal ASIt (Pescarini 2011). A
nivel teoric, la tratazion si insuaze te stesse linie di Renzi e Vanelli (1983), Cordin e
Calabrese (1988), Cordin (1988a, b), Cardinaletti e Starke (1999), Poletto (2000), Salvi e
Vanelli (2004), Casalicchio e Masutti (2015, 2018), Pescarini (2019, 2021 inter alia).

I pronons personai si sudividin in dos schiriis: la classe dai pronons fuarts (o tonics), €
ché dai pronons clitics (o atons). I pronons fuarts/tonics si ju clame cussi parcé che a son
acentats, e parce che a puedin fa lis stessis funzions che a fasin 1 sintagmis nominai
corispondents: intune frase si ju cjate te stesse posizion dai sintagmis nominai (3, 4) e a
puedin jessi focalizats o jessi dopréts di bessoi, propit come i sintagmis nominai (5).

! Chest cjapitul al ¢ il risultit di une colaborazion tra i doi autérs ma, pes finalitits de valutazion
academiche, Jan Casalicchio al é responsabil de redazion des sezions 14.1., 14.3.1., 14.34.1., 14.3.8. e 14.5,;
Paolo Roseano al ¢ responsabil di chés altris.

(3) a. Zuan al mangje un milug
b. Lui al mangje un milug

(4) a. E jerivade Marie
b. E je rivade jé

(5) a. Cui aial clamdt? Mé siir
b. Cui aial clamat? Jé

Il non dai pronons clitics, invezit, al derive dal latin tardif enclisis (< gr. &ykhoig,
derivat di €ykAive ‘poiasi’). Si ju clame cussi parcé che no ocupin la stesse posizion dal
sintagme nominal o preposizional corispondent, ma si ju cjate simpri dongje di un verp, come
se si poiassin intor di lui (6). Chest al sucét parcé che a an une struture foneticamentri e
sintaticamentri ridote. Par chest, tra un clitic e 1l verp a puedin jessi nome altris clitics, come
in (7).

(6) a. O cognos Carli
b. *O cognos lu
c. Lu cognos

(7) a. Ir o ai viodiit Carli
b. *Lu ir o ai viodiit
c. Ir Iu ai viodiit

A seconde de forme verbal e de tipologjie di frase, 1 pronons clitics si cjatin in posizion
proclitiche (ven a stai prin dal verp) o enclitiche (tant a di dopo dal verp, la che si tachin ancje
graficamentri), come in (8) e (9).

(8) a. Tu mangjis un panin
b. Mangjistu un panin?
(9) a. Lu mangji dopo
b. O vuei mangjalu dopo

Lis cundizions che a determinin la sielte tra enclisi e proclisi a son diferentis pai
pronons nominatifs e par chei altris pronons: la posizion dai pronons clitics nominatifs e
dipent dal tipo di frase, par esempli se e je une declarative (8a) o une interogative (8b). Tal
cas di chei altris pronons, invezit, la 16r posizion e dipent de forme dal verp la che si tachin:
par solit a son proclitics cui verps di forme finide (9a),? e a son enclitics cui verps in forme no
personal (9b).

Si a di nota che tai cas di “ristruturazion” (vd. 14.3.5.3.), il pronon al pues salta fiir dos
voltis, une volte in proclisi e une in enclisi: tal esempli (10), la presince dal pronon focalizat
jo e rapresente un contest che al favoris il dopli clitic (ancje se no dutis lis varietats dal furlan
central a acetin frasis di cheste fate).

(10) Le pues viodile JO

I pronons clitics no an dome la carateristiche di ocupa une posizion diferente di ché dai
pronons tonics, ma a an ancje altris restrizions/diferencis. Chés plui impuartantis a son chés
chi sot:

1. I pronons clitics no si puedin dopra in isolament, 1 pronons tonics si (par esempli,
come rispueste a une domande:

2 In cierts cAs, i clitics no nominatifs a puedin jessi enclitics a un verp flessionét, par esempli cuant che al
¢ un clitic s7 cun funzion di sogjet (cfr. § 14.3.4.1.).

(11)a. Cui isal? Jo | *o
b. Cui astu viodiit? Lui [/ *Iu

2. Intune struture coordenade no si puedin dopra 1 pronons clitics, 1 pronons tonics si:

(12)a. Jé e Marie si son maridadis I'an passdt
b. *E e Marie si son maridadis I’an passdt
(13)a. Cuant che o finis i agns us vuei invidd 1’ e lor
b. *Cuant che o finis i agns Us e ju vuei invidd

3. Se doi verps a son coordenits, 1 pronons clitics a an di jessi ripetiits ancje se a an il
stes referent. I pronons tonics, invezit, 1 gjeneral a son ripetiits dome cuant che si vuelin otigni
determinats efiets stilistics (par esempli, cuant che si vil fa capi che 1 doi verps a an un
argoment in comun):

(14)a. Jo o cjanti e (jo) o bali
b. O cjanti e *(0) bali

(15)a. Marie e salude e e clame lui
b. Marie lu salude e *(lu) clame

4. Claramentri, stant che 1 pronon clitics a son atons, no puedin jessi acentats. I pronons
tonics si:

(16)a. LUI ti a fat clamd
b. *AL ti a fat clama
(17)a. Mi an clamdt ME, no TE
b. *MI an clamdt, no T1

5. Cun di plui, e je une restrizion ancje pai pronons tonics: come i sintagmis nominai, 1
pronons tonics no puedin mai interompi la secuence ‘clitic-verp’. I pronons clitics, invezit, a
fasin part di cheste secuence (intun ordin prestabilit, v. § 14.3.8.). Si a di nota che par furlan
ancje la negazion no e je un element clitic, e duncje no pues jessi separade dal verp midiant di
elements che no son clitics (come 1 pronons tonics):

(18)a. *No lui (al) ven
b. Nol ven

In merit al inventari pronominal, il furlan al ¢ diferent dal talian par vie che a son dos
schiriis par ducj 1 pronons persondi, ancje par chei nominatifs. Dut céas, come che si viodara
tal § 14.3., lis regulis che a determinin 1’is dai pronons clitics nominatifs a son une vore
diferentis di chés dai pronons clitics ogjet (datifs e acusatifs).

L’inventari dai pronons clitics al conten ancje il pronon indi, che par furlan si doprilu
come partitif (19) e come esistenzial (20).

(19)a. O ai viodiit che al vendeve milugs biei ros e o 'nd ai comprdts doi
b. 4 'nd a tancj, di amis
(20)A cjase mé a 'nd e tré cjadreis

A diference dal talian, te gramatiche patrimonial dal furlan nol esist un pronon aton
locatif (talian ci), ancje se tai ultins agns si cjate ocasionalmentri i come complement di lic,
massime tai tescj la che si fas sinti la influence dal talian. Tal so puest si doprin altris
espressions, come averbis di liic o sintagmis preposizionai (21). La espression taliane c’e/ci
sono, invezit, e a come ecuivalent une espression cence clitic locatif, sedi cuant che e a
significat esistenzial (22a), sedi cuant che e a significat locatif (22b):

(21) Vastu dispes a Triest? Si, o voi ogni setemane
(22)a. Ta chest parc al é un arbul une vore grant
b. Ise la professoresse? Si, e je

Ta chest cjapitul si discutin par separit lis dos schiriis di pronons: prime chei fuarts e po
chei clitics.

14.2. Pronons persondi tonics

I pronons personai tonics (clamats ancje libars o fuarts) a ocupin la posizion di un
sintagme nominal cu la stesse funzion sintatiche e a an in comun la carateristiche di vé un
acent. Ta cheste part dal cjapitul si descrivin i pronons tonics lant datir des funzions sintatichis
che a puedin vé. Prin si fevele dai pronons nominatifs (§ 14.2.1.), po di chei datifs (§ 14.2.2.),
di chei acusatifs (§ 14.2.3.), di chei riflessifs (§ 14.2.5.) e, a la fin, di une categorie di pronons
che a son in regression: chei comitatifs (§ 14.2.6.).

Prin di descrivi lis carateristichis di chestis categoriis di pronons, al € util presenta in
struc un pdcs di concets che si dopraran tes prossimis pagjinis: la diference tra pronons deitics
e pronons anaforics, la diference tra topic e focus, e la idee di topicalizazion.

I pronons anaforics a son chei che a fasin riferiment a un element — che si lu clame
antecendent — che si a za vt iniment tal discors e che al ¢ inmo vif te memorie di chei che a
stan fevelant. Par esempli, te frase (23) il pronon jé al ¢ anaforic tal sens che al fas riferiment
a un element che al € za saltat fir tal discors (ven a stai la scritore Catarine Percude). Tant il
sintagme nominal Catarine Percude che il pronon jé a fasin riferiment a la stesse entitat; dut
cas, 1l riferiment al funzione in maniere diferente. Il sintagme nominal Catarine Percude al
fas riferiment in maniere direte a cheste entitat: no si a bisugne di savé nuie altri par capi di
cui che si fevele. Invezit par capi a ce entitat dal mont real che si riferis il pronon jé si a di
savé ce che al ¢ stat dit te prime part de frase. In chest sens, si pues di che il sintagme nominal
Catarine Percude al & referenzial, val a di che al fés riferiment in maniere direte a une entitat
de realtat fiir dal test. Il pronon jé, invezit, al fas riferiment in maniere indirete a ché stesse
entitat.

(23) Catarine Percude e veve aliris siet fradis, ma dome jé e a scrit oparis par furlan

I pronons di tierce persone (/ui, jé, I[6r) normalmentri a fasin riferiment a elements che a
son za presints tal contest (lenghistic o extralenghistic). I pronons di prime e di seconde
persone, invezit, a son deitics par nature, par vie che in se a fasin riferiment diretamentri a
entitats de realtat fiir dal test. In concret, a fasin riferiment al emissor (jo, nd) e al destinatari
(tu, voaltris) dal messag.

14.2.1. Pronons personai nominatifs tonics

Cheste part dal cjapitul e fevele dai pronons personai nominatifs tonics. In concret, si
discor de lor forme, des 16r funzions, de 16r posizion e des situazions la che si a di dopraju e la
che, invezit, no si pues dopraju.

In merit ae forme, te tabele 14.1. si pues viodi une trascrizion fonetiche de pronuncie
plui comune dai pronons di cheste fate tes varietats centrals dal furlan (basade su Rizzolatti et
al., 1998, p. 48).

Version: 15/09/2025



AGJENZIE

14. Pronons personii ARE F

2322222000

FURLANE

[o]
tu ['tu]
lui ['Tui]
Jjé [ Jel
no ['no]
noaltris [no"atris]
76 ['vo]
voaltris ['vwatris]
lor ['lo:r]

Tab. 14.1. Pronons persondi nominatifs tonics de lenghe comune e pronuncie plui
difondude tal furlan central.

Il pronon di 2ps al &, come regule gjeneril, fu, ma al esist ancje I’alomorf 7e, che si lu
dopre dome te secuence jo e fe.

In cont dal gjenar, dutis lis varietats dal furlan central a fasin la diference tra une 3ps
masculine (/ui) e une 3ps feminine (jé). La plui part des varietats dal furlan central no a
flession tai pronons personai nominatifs tonics di chés altris personis, che a son compagns pai
referents masculins e feminins. Dome in cualchi varietat plui conservadore di cheste zone si
manten la diference tra la 1pp masculine e ché feminine (m. noaltris, f. noaltres) e tra la 2pp
masculine e ché feminine (m. voaltris, f. voaltres).

Pe 1pp a esistin doi pronons: né e noaltris. N6 e je la forme no marcade, tant a di ché
che si dopre plui dispés e cuntun significat plui gjeneral; la variant noaltris, invezit, e pues vé
une conotazion esclusive, tal sens che si pues doprile par fa capi che si sta sotlineant la
diference tra il grup che si riferissisi e ducj chei altris. Ancje pe 2pp a son doi pronons (16,
voaltris), ma ta chest cas la diference e je di une altre sorte. Ioaltris e je la forme che si dopre
par solit cuant che cui che al fevele si riferis pardabon a un grup di personis. Il pronon 1’6,
invezit, al ¢ massime une forme di rispiet (v. § 14.4.) (Faggin, 1997, p. 100; Marchetti, 1985,
p. 210; Pirona et al., 2001, pp. 1287-1288).

I pronons personai tonics nominatifs a puedin vé dos funzions: ché di sogjet, come /ui e
jé tal esempli (24), e ché di predicjat nominal di un verp copulatif, come /ui tal esempli (25).

(24) O ai un fi e une fie: lui al vif a Udin e jé e sta a Palme
(25) 11 lari al e lui!

I pronons personai tonics nominatifs di 2ps e di 2pp a puedin vé ancje une funzion
alocutive, come che si viot tal esempli (26).

(26) Di po, tu, ce fastu?

La posizion la che a comparissin 1 pronons personal nominatifs tonics e je la stesse la
che si cjatin 1 sintagmis nomindi che a an la stesse funzion sintatiche (v. cjapitul 9).

Il furlan, a diference di altris lenghis romanichis come il talian o il francés, al a une serie
di pronons personai tonics datifs, come che ju an il rumen o altris varietats ladinis e che, pe
Ips e pe 2ps, a son diferents dai pronons acusatifs. Tal furlan central, la forme fonetiche plui
abitual di chescj pronons e je ché che si viot te tabele 14.2..

['mi]

1 ['t1]

lui [lui]

je ['je]

noé [ no]
noaltris [no'atris]

76 ['vo]
voaliris ['vwatris]

lor ['lo:r]

Tab. 14.2. Pronons personai datifs tonics de lenghe comune e pronuncie plui difondude
tal furlan central.

I pronons personai tonics di cheste fate a an la funzion di ogjet indiret, come tal cas di 7
tal esempli (27), e a an simpri denant la preposizion a.

(27) Tai ai dats ad imprest a ti.

La posizion la che a comparissin i pronons personai datifs e je la stesse la che si ¢jatin 1
sintagmis nominai che a an la stesse funzion sintatiche (v. cjapitul 9).

Come che si viodara plui indenant (v. § 14.3.5.), come regule gjeneral i pronons datifs
tonics si a di dopraju dutune cui pronons atons che ur corispuindin.

14.2.3. Pronons personai acusatifs tonics

Tal furlan centril, 1 pronons personai acusatifs tonics a an lis formis che si viodin te
tabele 14.3.

['me]
te ['te]
lui ['Tui]
Jjé [Jel
né ['no]
noaltris [no'atris]
76 ['vo]
voaltris ['vwatris]
lor ['lo:r]

Tab. 14.3. Pronons persondi acusalifs tonics de lenghe comune e pronuncie plui
difondude tal furlan central.

I pronons persondi acusatifs tonics a puedin vé plui di une funzion sintatiche. Se si ju
dopre cence nissune preposizion, a an la funzion di ogjet diret dal verp, come me e fe tal
esempli (28). Se a an une preposizion denant, a puedin vé cuasi dutis chés altris funzions
sintatichis che si cjatin tai sintagmis nominai che a an la stesse preposizion. Te frase (29), par
esempli, il pronon me al a la funzion di complement di argoment.

(28) No sai parce che nestre fie ti scolte te e no mi scolte me
(29) Cui aial feveldt mal di me?

I pronons acusatifs tonics no si doprin pal complement di tiermin parce che, come che si
viot tal esempli (30), ta chel cas s1 dopre il pronon personal datif (§ 14.2.2.). No s1 ju dopre
nancje par indica il possés, parcé che li, normalmentri, si dopre un possessif, come che si viot
tal esempli (31). Dut cas, 1 pronons di tierce persone singolar si pues dopraju cun funzion di
complement di specificazion massime tes situazions dula che si a di fa la diference tra un
referent masculin e un feminin, come che si viot tal esempli (32).

(30)a. Il regdl mal an ddt a mi
b. *Il regdl mal an dat a me

(31)a. O vifin cjase mé/to
b. *O vifiin cjase di me/te

(32)a. Dula sono ldts a std i nuvigs? In cjase di lui o in cjase di jé?
b. Dula sono ldts a std i nuvigs? #In cjase sé6 o in cjase s6?

La posizion la che a comparissin 1 pronons persondi acusatifs e je la stesse la che si
cjatin 1 sintagmis nomindi che a an la stesse funzion sintatiche (v. cjapitul 9).
14.2.4. Pronons personai riflessifs tonics

I pronons personai riflessifs tonics a an, tal furlan central, lis formis che si viodin te
tabele 14.4. Tal cas de 1ps e de 2ps e je une diference tra 1 pronons riflessifs datifs
(rispetivamentri, mi e #7) e chei che si doprin cun chés altris funzions sintatichis (me e fe).

[‘'me] /[ 'mi]

te /ti [‘te] /[ 't1]
se ['se]
se ['se]
no [ no]

noaltris [no atris]
V6 ['vo]

voaltris [ 'vwatris]
lor ['se]

Tab. 14.4. Pronons persondi riflessifs tonics lenghe comune e pronuncie plui difondude
tal furlan central.

I pronons riflessifs tonics a puedin vé un valér propriamentri riflessif o un valor
reciproc. I riflessifs tonics no si pues dopraju cun valdr inerent?: ta chest cas si dopre dome la
forme atone dai pronons riflessifs. A an un valor propriamentri riflessif cuant che il pronon al
a il stes referent che il sogjet (ven a stai che a son coreferenziai). A an un valor reciproc cuant
che il sogjet dal verp al ¢ plural e lis entitdts che a formin chest sogjet plural a esercitin la
azion mutuamentri une su ché altre. I pronons riflessifs singolars a an simpri valor riflessif;
chei plurai a puedin vé valor riflessif o reciproc, e la interpretazion e dipent dal contest.

I pronons riflessifs a son simpri anaforics e 1’antecedent al a di jessi dentri dal stes
domini sintatic local, che al pues jessi une frase semplice (FS) o un sintagme nominal (SN).
Par esempli, in (33) I’antecedent dal pronon se al & mé madone, che al ¢ dentri de stesse frase.
Tal cas di (34), invezit, 'antecedent di se al € fantat, che si cjate dentri dal stes sintagme
nominal. Cheste regule e risulte inmo plui clare se si comparin (35) e (36). Tal cas di (35), st
capis che la persone che si fevele ben di jé al ¢ Pieri parce che I’antecedent di /ui, ven a stai
Pieri, al ¢ fur de frase semplice. Tal cas di (36), invezit, al € clar che la persone che si fevele
ben di jé al & Zuan parceé che Zuan al é il sogjet (implicit) de frase la che al ¢ il riflessif.

(33) [M¢é madone ¢ fevele simpri di se]rs

(34) [La amirazion di chel fantat par se stes]sn e je une robe patologjiche
(35) Zuan al lavore cun Pieri e [al fevele simpri ben di Iui]rs

(36) Zuan al lavore cun Pieri e [al fevele simpri ben di se]rs

I pronons riflessifs tonics a puedin vé plusérs funzions sintatichis (ma no ché di sogjet).
Tal dialic (37) si viot che il pronon riflessif tonic se al ven doprat come ogjet diret. Tal
esempli (38), invezit, mi al a la funzion di ogjet indiret e tal (39) se al fas di complement di
argoment.

(37)A: Cui laudial Meni te introduzion che al a scrit pal libri di Luzie?
B: Come simpri, chel basodl di Meni si laude dome se

3 1 verps riflessifs inerents a son chei che a an di vé in maniere obligatorie un pronon riflessifs, come
pintisi (nol esist *pinti). V. ancje 14.3..

(38)A: A di cui i disistu ‘macaco’?! 4 mi?!

B: No. Mal dis a mi. Ogni tant o feveli di bessol
(39)A: Di cui ti aie feveldt ir Marine?

B: E a feveldit dome di se

2322222000

14.2.4.1. Rinfuarcitif stes

In linie gjeneral, il rinfuarcitif stes* al 4 la funzion di enfatiza une identitat. Si lu dopre
cu la forme toniche dai pronons riflessifs, ma ancje come un agjetif par indica identitat tra doi
elements (E je la/ché stesse persone che o ai viodiit a Udin) o par di che doi elements a son
compagns (Ur a fat a ducj il/chel stes regdl).

Il rinfuarcitif stes al a cuatri formis, come un agjetif cualsisei, flessionadis par gjenar e
par numar: stes, stesse, stes, stessis. In merit ae forme, si a di di ancje che cuant che al ¢
presint sfes, 1 pronons riflessifs di 1ps e 2ps cun funzion di ogjet indiret no son mi e fi, ma si
doprin 1 alomorfs me e fe. Par esempli, tal dialic (40) a son acetabilis sedi la rispueste cul
pronon riflessif indiret mi cence rinfuarcitif (B') che la forme cul alomorf me denant di stes
(B"), ma no je acetabile la cumbinazion *mi sfes che si viot te rispueste B"'.

(40)A: A di cui i disistu ‘macaco’?!
B": Mal dis a mi, ogni tant o feveli di bessol
B": Mal dis a me stes, ogni tant o feveli di bessél
B"': *Mal dis a mi stes, ogni tant o feveli di bessol

Cuant che al comparis dongje di un pronon riflessif tonic, stes al a la funzion di enfatiza
che il destinatari de azion al ¢ il sogjet.

Chest rinfuarcitif no si lu dopre cuant che un pronon al a valor reciproc. Une frase come
Si lavin se stes si pues interpreta, par furlan, dome come riflessive. Se si viil dai ae frase une
interpretazion reciproche, no si met il pronon riflessif tonic e, tal so puest, si doprin
espressions come un cul altri, un cun chel altri, e v.1. (p.e. Si lavin un cul altri).

14.2.5. Pronons personai comitatifs tonics

Tes varietats conservadoris de Cjargne si doprin inmo pronons tonics comitatifs, che a
an dome la funzion di complement di compagnie (Roseano, 2015). Ta chestis varietats, si fas
une diference fonetiche clare tra un pronon ogjet diret tonic di 1ps e di 2ps (rispetivamentri
['me] e ['te]) € un pronon comitatif tonic di 1ps e 2ps (rispetivamentri, secont la varietat,
[ ' me:])/['mei )/[ mio] e ['te:]/[ tei ]/[ tio]). Lis frasis (88-90) a contegnin esemplis di pronons
comitatifs (41), ogjet diret (42) ¢ ogjet indiret (43) di prime persone te varietat dal Bas Cjanal
di Guart.

(41) Al volares vigni a Udin cun mé. (Negrons)

(42) Ano propit di vigni a clamdmi me? (Negrons)
(43) Chest libri a mal an regaldt a mi. (Negrons)

14.2.6. Pronons personai tonics e struture informative

Un concet che al covente par capi cuant che si puedin dopra 1 pronons personai tonics al
¢ chel de diference tra il topic e il focus. Il focus di une frase al & chel element che al conten
informazions di une di chestis dos sortis:

4 Tal furlan centril contemporani no si dopre plui midiesim. Al & un arcaisim che si lu cjate dome in
contescj formai e scrits.

a. informazions gnovis, che no si puedin deriva di ce che al & stat dit prin. Ta chest cas
si fevele di focus informatif (scurtat FI). Tal dialic dal esempli (25) la peraule Francesc e je il
focus informatif.

b. informazions che si contrastin cun altris informazions che a son presintis te frase. Ta
chest cas si fevele di focus contrastif (scurtat FC). Tes rispuestis di B tal dialic dal esempli
(26) lis peraulis pirugs e milugs a son focalizadis contrastivamentri.

Ducj i elements che no son focalizats — ni contrastivamentri ni informativamentri — a
costituissin il fonts informatif (background). Par esempli, te rispueste B" dal dialic (44) il
fonts informatif al & il sintagme al a clamdt.

(44) A: Cui aial clamdt cumo denant?
B': [Irancesc]a
B": Al a clamdt [Francesc]a

Tal cas che un element al sedi un topic (ven a di il teme che si fevele, che al ¢ za
cognossiit), dispes al ven dislocat. La dislocazion e je une forme di moviment di un costituent
sintatic, che al ven spostat lontan di ché che e sarés la s6 posizion canoniche. I dialics (45) e
(46) a esemplifichin cheste fate di moviment. Te rispueste B' dal dialic (45), il costituent /is
rosis, che al a la funzion di ogjet diret, al fas part dal focus de frase e al comparis te so
posizion canoniche, ven a stai dopo dal verp. Tes rispuestis dal dialic (46), invezit, il
costituent /is rosis, che al ¢ il topic, o che al ven ometiit come in B', o che al ven topicalizat
(ven a stai che al ven dislocat a gampe) come in B". La rispueste B", 1a che il sintagme /is
rosis al comparis te s6 posizion canoniche, no je natural dal pont di viste pragmatic ta chest
contest.

(45)A: Ce véso fat vué buinore?
B: O vin metiit lis rosis tal vds
(46) A: Ce véso fat cu lis rosis?
B': Lis vin metudis tal vas
B": Lis rosis, lis vin metudis tal vds
B": #0 vin metiit lis rosis tal vis

14.2.6.1. Pronons persondi nominatifs tonics in situazion di focus informatif

Se il contigniit di un pronon nominatif al ¢ I’element focalizat informativamentri, il
pronon tonic si a di dopralu in maniere obligatorie. Par esempli, tal dialic (47) il pronon 76 no
si pues ometilu.

(47)A: Cui aial clamdt cumo denant?
B': [No]=
B": O vin clamdt [né]=

14.2.6.2. Pronons persondi nominatifs tonics in situazion contrastivis

Al ¢ obligatori dopra il pronon nominatif tonic ancje cuant che il so contigniit al €
focalizat contrastivamentri. Tes rispuestis dal dialic (48) si pues viodi che ometi 1 pronons jo o
lui nol ¢ acetabil.

(48) A: Isal to fradi che al a comprdt une machine gnove?
B'": No, o soi [jo]sc
B": No, nol é [luiec, o soi [jo]

I pronons di prime e di seconde persone a son obligatoris ancje cuant che a corispuindin
a doi topics che si contrastin (TC), come jo e fu tal esempli (49).

(49)A: Ce fasino jo e te doman?
B: [Jo]:wc 0 voi a cjatd mé mari e [tu]«c tu vds a fd la spese

Tal cas di pronons di tierce persone doprats par segna doi topics che si contrastin si a di
tigni presint che e je une restrizion: stant che i1 pronons di cheste fate a son anaforics, par
podéju dopra no an di jessi dificoltats par ricostrui il referent/antecedent. Par esempli, tal
dialic (50), 1 pronons /ui e jé si ju pues dopra parce che si capis cun facilitat che 1’antecedent
di [ui al € Pieri e I’antecedent di jé al ¢ il non Marie. Te rispueste B" dal dialic (51), invezit, la
pronominalizazion no je acetabile parce che nol ¢ plui clar a cui che si riferissin 1 doi pronons
lui.

(50)A: Dula vano Pieri e Marie?
B': [Pieri]:c al va a cjase e [Marie]:c e va a vore
B": [Luilwc al va a cjase e [jé]c e va a vore
(51)A: Dula vano Pieri e Pauli?
B': [Pierilwc al va a cjase e [Paulilc al va a vore
B": #[Luil:c al va a cjase e [lui]«c al va a vore

14.2.6.3. Altris 0s pai pronons nominatifs tonics

Se il contigniit di un pronon nominatif nol ¢ focalizat o se no si lu dopre intune situazion
contrastive, par solit il pronon nol &. Dut cas, si lu pues dopra se si vil enfatiza il sogjet, come
tai esemplis (52) e (53).

(52)Ce saio jo?
(53) Cumo jo mi soi propit stufdt. Mi cjapi sii e o voi a cjase

Un altri cas la che un pronon nominatif al pues jessi doprat ancje se il so contignit nol ¢
focalizat al e cuant che al e dislocat. Te rispueste di B tal dialic (54) si vi6t che il pronon jo al
¢ te sO posizion normal (stant che il verp rivd al ¢ inacusatif, il sogjet si lu cjate in posizion
postverbal). Tal dialic (55), invezit, al e spostat fiir de frase, a man ¢ampe.

(54)A: Ce isal sucediit tal 19837
B: O soi rivdt (jo) in Friiil
(55)A: Ce dstu fat 19837
B: Jo, tal 1983, o soi rivdt in Friil

Un pronon al pues jessi ancje dislocat a man drete, come te rispueste di B tal esempli
(56). Intune frase declarative la dislocazion a man drete e je plui normal se la frase no a un
significat neutrdl ma e a une conotazion epistemiche (v. cjapitul 30).

(56)A: Ce i podino regalda a papa cuant che al finis i agns?
B: Mah, no sai, jo
14.2.6.4. Pronons persondi datifs, acusatifs e riflessifs tonics in situazion di focus
informatif

In merit a cuant che si dopriju, 1 pronons datifs si an di dopra in mfit obligatori cuant che
il 16r contignit al € focalizat informativamentri. Par esempli, te rispueste dal dialic (57) il
pronon mi no si pues ometilu.

(57)A: A cui i ano dat il premi?
B: Mal an dat [a mi]a

Ancje 1 pronons acusatifs tonics si an di dopra obligatoriamentri cuant che il 1or
contignit al e focalizat informativamentri, sedi cuant che a an funzion di ogjet diret che cuant
che a an altris funzions sintatichis. Par esempli, te rispueste B" dal dialic (58) e dal dialic (59)
il pronon me no si pues ometilu.

(58)A: Cui ano clamdt?
B: Mi an clamdt [me]n

(59)A: Di cui fevelavino cuant che tu sés jentrdt?
B: A4 fevelavin di [me]w

2322222000

Come che si a za viodit chi sore cui pronons no riflessifs, al € obligatori dopra 1 pronons
riflessifs tonics cuant che il 16r contigniit al € focalizdt informativamentri. Par esempli, te
rispueste B" dai dialics (60), (61) e (62), si viot che 1 pronons riflessifs tonics focalizats
informativamentri no puedin jessi ometits ni cuant che a an funzion di ogjet diret (60), ni
cuant che a son ogjet indiret (61), ni cuant che a an altris funzions sintatichis come, par
esempli, complement di argoment (62).

(60)A: Cui astu di petena?
B': [Me]n
B": O ai di petendmi [me]n
(61)A: A di cui i dedichistu il to libri?
B": A4 [mi]x
B": Mal dedichi a [mi]n
(62)A: Di cui fevelistu?
B": Di [me]n
B": O feveli di [me]x

14.2.6.5. Pronons persondi datifs, acusatifs e riflessifs tonics in situazion contrastivis

Al e obligatori dopra 1 pronons datifs e acusatifs tonics, ma ancje chei riflessifs, ancje
cuant che il 16r contigniit al ¢ focalizat contrastivamentri. Tes rispuestis dal dialic (63) si pues
viodi che ometi i pronons datifs mi o /ui nol e acetabil. Te stesse maniere, tes rispuestis dai
dialics (64) e (65), si pues viodi che ometi 1 pronons acusatifs me o [ui nol & acetabil. Tes
rispuestis dai dialics (66-68), po, si pues viodi che ometi 1 pronons riflessifs me, mi o se nol &
acetabil.

(63)A: I ano dat il premi a to fradi?

B'": No, a [mi]rc.

B": No, no jal an ddt [a luilrc, mal an ddt [a mi]gc.
(64)A: Ano clamdt to fradi?

B': No, mi an clamdt [me]rc

B": No, no lu an clamadt [luilrc, mi an clamdt [me]rc.
(65) A: Fevelavino di to fradi?

B': No, a fevelavin di [me]rc.

B": No, no fevelavin di [luilrc, a fevelavin di [me]rc.
(66) A: Cui dastu petendt? 16 stir?

B': No, mi soi petenade [me]rc.

B": No, no le ai petenade [jé]rc, mi soi petenade [me]rc
(67)A: I dstu regalat il libri a to fradi?

B': No, mal soi regaldt a [mi]ec.

B": No, no jal ai regaldt a [luilrc, mal soi regaldt a [mi]rc

(68)A: Fevelavie di to fradi?
B': No, e fevelave di [se]rc
B": No, no fevelave di [lui]rc, e fevelave di [se]rc

I pronons tonics datifs a son obligatoris ancje cuant che a corispuindin a doi topics che si
contrastin (TC), come mi e /i tal esempli (69). La stesse robe e sucét cui acusatifs tonics, come
me e fe tal esempli (70). Ancje 1 pronons riflessifs tonics a son obligatoris ta chest contest,
come mi e se tal esempli (71).

(69) A: Cemuit si dividino la ereditdt di agne Luzie?
B: Fasin cussi: [a milrc mi reste la cjase e [a ti]1c ti restin i cjamps
(70) A: Cui ano dit che a vuelin clama par fa lis suplencis te scuele di San Denél?
B': 4 an dit che mi vuelin clama [me]rc par fa matematiche e che i vuelin clama
[te]tc par fa gjeografie
(7)) A: A di cui i daiso reson tu e to fradi?
B: Jo mi doi reson a [mi]tc e lui si da reson a [se]rc

Se 1l contigniit dai pronons datifs o acusatifs di tierce persone al ven presentat in forme
contrastive, e je la stesse restrizion che si a viodiit pai pronons nominatifs di tierce persone: no
an di jessi dificoltats par podé ricostrui il referent/antecedent. Par esempli, te rispueste B" dal
dialic (72), 1 pronons /ui e jé si ju pues dopra parce che al ¢ facil capi che ["antecedent di /ui al
¢ Pieri e |’antecedent di jé al e AMarie. Te rispueste B" dal dialic (73), invezit, la
pronominalizazion no je acetabile parce che nol ¢ clar a cui che si riferissin 1 doi pronons /ui.
La stesse robe e sucét ancje cui pronons tonics acusatifs. Par esempli, te rispueste B" dal dialic
(74) 1 pronons lui e jé si pues dopraju parce che si capis che I’antecedent di /ui al € Pieri e
I’antecedent di jé al ¢ Marie. Te rispueste B" dal dialic (75), invezit, la pronominalizazion no
je acetabile parce che no si capis a cui che si riferissin 1 doi pronons /ui.

(72) A: Ce ur ano regaldt a Pieri e a Marie?
B': [4 Pieri]rci an regaldt un libri e [a Marie]rc i an regaldt un orloi
B": [A lui|tci an regaldt un libri e [a jé]rc i an regaldt un orloi
(73) A: Ce ur ano regaldt a Pieri e a Pauli?
B': [4 Pieri|tci an regaldt un libri e [a Pauli]tc i an regaldt un orloi
B": #[A4 luilrci an regaldt un libri e [a lui]tc i an regaldt un orloi
(74)A: A son vigniits a sta dongje di né doi zovins. Mi an dit che a an non Pieri e
Marie. Ju cognossistu?
B': O cognos [Pierilec, ma no [Marie]rc
B": Lu cognos [lui]rc, ma no le cognos [jé]rc
(75)A: A son vigniits a std dongje di né doi zovins. Mi an dit che a an non Zuan e
Jacum. Ju cognossistu?
B': O cognos [Zuan]rc, ma no [Jacum]rc
B": #Lu cognos [luilrc, ma no lu cognos [luilrc

14.2.6.6. Altris situazions Ia che si doprin i pronons datifs e acusatifs tonics

Se il contignlt di un pronon datif, acusatif o riflessif tonic nol ¢ I’element focalizat
dentri di une frase o se no si lu dopre intune situazion contrastive, par solit il pronon nol é. Tal
cas dal dialic (76), par esempli, 1’ogjet indiret al salte fir in forme di pronon aton (nus) e no
tonic (n6). Tal cas dal dialic (77), invezit, al € I’ogjet diret che al salte fiir in forme di pronon
aton (mi) e no tonic (me).

(76) A: Cui aial sundt il campanel?
B: Al jere il puestin. Nus a puartdt une racomandade

(77)A: Ce ano fat cuant che tu sés lat vie?
B: Mi an saludat

Un cas la che un pronon datif tonic o un prononacusatif tonic (cun funzion di ogjet
diret) a puedin jessi doprats ancje se il l16r contigniit nol ¢ focalizat al ¢ cuant che a son
dislocats. Te rispueste di B tal dialic (78) si viot che il pronon datif no al € te s6 posizion
normal (val a di dopo dal verp). Te rispueste B" dal dialic (79), invezit, al & spostat fir de
frase, a man ¢ampe. Te rispueste di B tal dialic (80), invezit, si vidt che il pronon acusatif me,
che ta chest cas al ¢ focalizat, al € te s6 posizion normal (val a di dopo dal verp). Te rispueste
B" dal dialic (81), invezit, al ¢ spostat flir de frase, a man ¢ampe. Tal cas dai dialics (82-83),
po, si vidt che I"ogjet diret al salte fiir in forme di pronon riflessif aton (mi) e no tonic (me
come ogjet diret o mi tonic come ogjet indiret).

(78)A: A cui i ano regalat il libri?
B: Nus al an regaldt a né
(79 A: Ce us ano regaldt?
B': Nus an regaldt un libri.
B": 4 n6, nus an regaldt un libri.
(80)A: Cui ano clamdt par fa la suplence?
B: Mi an clamdt [me]rr
(81)A: Par ce suplence ti ano clamdt?
B': Mi an clamdt par fa matematiche
B": Me, mi an clamdt par fa matematiche
(82)A: Ce astu fat prime di jessi di cjase?
B: Mi soi peiendt
(83)A: Ce dstu fat cuant che tu ds finit i agns?
B: Mi soi regaldt un libri

I pronons acusatifs o riflessifs introdusiits di une preposizion, invezit, a son simpri
tonics. Par esempli, te rispueste di B tal dialic (84), il pronon me (che nol & focalizat e nol ¢
doprat contrastivamentri) al comparis te forme toniche me e no te forme atone mi. La stesse
robe e sucét te rispueste di B tal dialic (85), 1a che il pronon riflessif se (che nol e focalizat e
nol ¢ doprat contrastivamentri) al comparis te forme toniche se e no te forme atone si.

(84)A: Ano feveldt ben di te?

B: No, no an fevelit [ben|rc di me, a an feveldt [mdllrc di me
(85) A: Aial fevelat ben di se?

B: No, nol a fevelat [ben]rc di se, al a feveldt [mal]rc di se

14.3. Pronons personai atons

I pronons personai atons a an in comun la carateristiche che no an un acent tonic. Cheste
carateristiche e a come consecuence che no si ju pues cjata isolats e che no puedin jessi
focalizats ni dislocats. La posizion dai pronons persondi atons no je libare come ché di chei
tonics: a an di jessi simpri adiacents a la forme verbal la che si poin fonologjicamentri. Se a
son denant dal verp, si dis che a son in posizion proclitiche; se a son datr dal verp, a son
enclitics. Cuant che a son proclitics, tra un pronon aton e il verp al pues jessi dome un altri
pronon aton o la negazion no (che in furlan al € un clitic). Cuant che si cjatin in posizion
enclitiche, tra un clitic e il verp al pues jessi dome un altri clitic.

I pronons personai clitics a an diviersis funzions sintatichis, che si lis pues meti adun —
tal cas dal furlan — in cuatri categoriis principals (ctf. Todoli, 2008, p. 1371-1376): 1 pronons si

puedin dopra come sogjet clitic dal verp, come argoment dal verp, come zonte al verp e come
element inerent dal verp. Cuant che a son doprats come sogjet clitic dal verp, si compuartin
come marcjis di acuardi (cfr. § 14.3.1.). Cuant che a son doprats come argoment dal verp, la
lor presince e je necessarie par che la frase e sedi ben costruide. Par esempli, in (86) si viot
che il pronon ogjet diret /u nol pues jessi ometit, e in (87) si vidt che il pronon ogjet indiret i
al € necessari.

2332222000

(86) O cir un regal par mé siir, pero no *(lu) cjati
(87) O cir mé siir parce che *(i) vuei dd un regal

Cuant che a son une zonte al verp, in realtdt no son necessaris par che la frase e sedi
gramatical, ma 1l significat de frase al pues cambia se no son. Par esempli, te frase (88) s1 viot
che 1l pronon mi al pues jessi o no; cuant che al €, si da ad intindi che cui che al fevele al ¢
plui implicat te frase.

(88)a. Mé fie no mi mangje nuie, e je piel e vues
b. Mé fie no mangje nuie, e je piel e vues

Pai cas cuant che a son inerents tal verp, che si viodi la part sui riflessifs (§ 14.3.4.).

Ta cheste part dal cjapitul si descrivin 1 pronons clitics lant datr de 16r forme e des lor
funzions sintatichis. Prin si fevele dai pronons nominatifs (§ 14.3.1.), po di chei datifs (§
14.3.2.), di chei acusatifs (§ 14.3.3.), di chei riflessifs (§ 14.3.4.) e des situazions la che il
pronon clitic al comparis dutune cun chel tonic (§ 14.3.5.). Po dopo, si discor dal pronon
partitif indi (§ 14.3.6.) e dai fis speciai dal pronon i (§ 14.3.7.). A la fin, si fevele des
cumbinazions di pronons atons (§ 14.3.8.).

Prin di viodi 1 cas la che 1 pronons atons a an une funzion sintatiche clare e une
semantiche che e fis riferiment a un element dal mont real o dal discors, si a di ricuardé che a
esistin ancje cas la che chescj pronons a son lessicalizats in espressions idiomatichis la che nol
¢ clar se si riferissin pardabon a ale di concret o se a rimandin a ideis gjenerals come “une
robe”. Di espressions di cheste fate a 'nd ¢ plui di cualchidune, come par esempli savéle
lungje, ddle ad intindi, par fdle curte e dile dute...

14.3.1. | pronons clitics nominatifs

Lis lenghis che a an un dople schirie di pronons a son pocjis. Di fat, in talian e in
spagniil a son dome 1 pronons tonics. La dople schirie si le cjate in francés e tes varietats
romanzis de Alte Italie. In furlan al esist un clitic nominatif par ogni persone, come che al
sucét in francés e in diviers dialets galoitalics. I dialets venits, invezit, normalmentri a an un
inventari difetif: al esist nome il clitic nominatif di seconde persone singolar, tierce persone
singolar e tierce persone plurdl. Rispiet aes varietats de Alte Italie, in furlan 1 clitics
nominatifs si doprin plui dispés, parce che il pronon clitic nominatif al ¢ obligatori te plui part
dai contescj, indipendentementri de presince di un altri sogjet (un pronon tonic o un sintagme
nominal) (89). Par chest motif, cualchi studiés al fevelave di “pronons pleonastics” (par
esempli, Francescato 1966).

(89)a. Al mangje masse formadi
b. Lui *(al) mangje masse formadi
c. Pieri *(al) mangje masse formadi
d. Cualchidun *(al) mangje masse formadi
e. Al é impuartant fa sport cun regolaritdt

Version: 15/09/2025



AGJENZIE
REGJONAL
PE LENGHE
FURLANE

14. Pronons personii AREF

La Tabele 14.5. e mostre lis formis di clitic nominatif dal furlan. Chestis formis a
puedin jessi dopradis come proclitichis o come enclitichis: lis primis si doprin tes frasis
declarativis e subordenadis, lis secondis tes frasis interogativis e in ciertis sortis di frasis
principals (cfr. infira).

Tab.14.5. L’inventari dai pronons clitics sogjet dal furlan comun.

Come che si viot te tabele, a son diviersis formis omofonis. Di fat, tra 1 proclitics nome 1
pronons di 2ps (fu) e chei di 3p (al pe 3ps masculine, e pe 3ps feminine, a pe 3pp) a an une
forme specifiche. Chei altris a son plui sincretics. Plui di precis, la 1ps, la 1pp e la 2pp a an o,
e te 3pp si dopre a sedi pal masculin che pal feminin.

Tra 1 pronons enclitics, 1l pronon o al ¢ stét slargjat ancje ae 3pp.

(90)a. O clami - Clami-o?
b. Tu clamis - Clamis-tu?
c. Al clame - Clami-al?
d. E clame - Clami-e?
e. O clamin - Clamin-o?
f. O clamais - Clamais-o0?
g. 4 clamin - Clamin-o?

Il pronon di 3ps a/ ¢ ven doprat, te plui part des varietats dal furlan central, ancje come
sogjet impersonal, par esempli, cuntun verp meteorologjic (91) o cun cierts verps impersonai
come somed (92). Cun di plui, al salte fiir ancje te costruzion esistenzial @ 'nd é (la che al piert
I’element -7) (93).

(91)a. Al plif

b. Al é frét

c. Al tone
(92) Al somee che Pieri al rivara doman
(93)a. 4 'nd e tré

b. In cjamare a 'nd é un gjat

I pronons clitics sogjet no si doprin cuant che il verp al e al imperatif (94) o intune
forme no flessionade (gjerundi, infinit, participi) (95).
(94)a. (*O) fasét i compits!
b. Fasét-(*o) i compits!
(95)a. Toni al é rivdt (*al) cjaminant
b. Pieri al impromet di (*al) ubidi sé mari

Version: 15/09/2025



AGJENZIE
REGJONAL
PE LENGHE
FURLANE

14. Pronons personii AREF

Lis funzions dai clitics nominatifs si puedin descrivi a doi nivei: a nivel morfologjic e a
nivel sintatic. A nivel morfologjic, 1 clitics nominatifs a contribuissin a determina 1 trats di
persone ¢ numar dal sogjet (¢ pe 3ps — e in cualchi varietat ancje pe 3pp — ancje il gjenar). A
nivel sintatic, invezit, il clitic nominatif al contribuis a determina il tipo di frase: tes frasis
declarativis principals e in dutis lis frasis declarativis e tes interogativis subordenadis al ¢ in
posizion proclitiche, ma in altris sortis di frasis come lis interogativis diretis, lis otativis o
altris frasis cul coniuntif enclitic (96f).

(96)a. Al ven
b. A mi an domandat se al ven
c. Vegnial?
d. Fossial vigniit!
e. Sedistu benedet! (Beninca & Vanelli 2016: 152)
f. Sedial puar o sedial sior, no mi impuarte (Beninca & Vanelli 2016: 152)

Ancje se i clitics nominatifs si doprin tendenzialmentri cuntun verp flessionat, a esistin
ancje contescj la che 1 pronons — se a son proclitics — a vegnin ometiits. Al fas ecezion in clitic
di 2ps tu, che al ven realizat simpri:

1. cuant che dutune cul verp a comparissin un pronon clitic ogjet o un riflessif (diret o
indiret), la presince dal pronon clitic nominatif e je opzional e ¢ dipent dal contest, ma ancje
de varietat di furlan central che si fevele (vd. ancje § 14.3.8.):

(97)a. (E) le cjate
b. *(Tu) le cjatis
c. (O/) ur ai ddt un libri
d. *(Tu) ur ds ddt un libri
e. (O/) mi viét
f. *(Tu) ti viodis
2. Il clitic nominatif al ¢ opzional ancje cuant che prime dal verp e je la negazion no. Si

a di notd che in chest cas il pronon di 3ps a/ al cjape su la forme -/, che si tache dalr de
negazion, biel che a al pues salta fiir opzionalmentri denant de negazion (98b-c).

(98)a. () no cjanti
b. (4) no cjantin
c. (4) nol cjante

3. tes frasis subordenadis introdusudis dal pronon relatif cu (che aromai al a sparit tal
furlan central e si lu dopre dome in ciertis varietats conservativis de Cjargne) e dal pronon
corelatif cui:

(99)a. Il fantat cu rive al é gno fradi
b. Distirdts te jerbe a lusér di lune, cui pree, cui cjante, cui conte la storie dal Sant
(Faggin 1997 p. 117)

4. Cun formis verbals impersonals come bisugne e covente, in cualchi varietat furlane
central nol ¢ il clitic, ma in altris varietats al & obligatori:

(100) a. (E/A) bisugne rispietd lis lecs
b. (4) covente dit che al a reson

5. Cul sogjet negatif nissun, il clitic nominatif al comparis (te forme -/) se e je ancje la
negazion no. Se no je la negazion, al € opzional:

(101) a. Nissun (al) sa trop che al coste
b. Nissun nol sa trop che al coste
c. Nol é rivdt nissun

Cuant che il clitic nominatif al ¢ enclitic, invezit, al ¢ compatibil cun ducj chei altris
pronons clitics e cu la negazion. Cun di plui, al comparis ancje cul sogjet nissun.

(102) a. No cjantial?
b. No cjantino?
c. Le cjantaiso?
d. Ti aial dat un regal?
e. No isal rivat nissun?

14.3.1.1. Il furlan come lenghe a sogjet nul

Il fat che 1 clitics nominatifs a son obligatoris in cuasi ducj i contescj al podarés fas
pensa che il furlan al fos une lenghe a sogjet nul, come 1’inglés o il todesc. Dut cés, cun dut
che dispes chescj clitics a vegnin clamats ‘clitics sogjet’, in realtat no an la funzion sintatiche
di sogjet. Chest al ven dimostrat dal fat che si ju cjate indipendentementri de presince di un
altri element che al fas di sogjet, come che si viot tal esempli (95). Cheste interpretazion si le
dimostre ancje cui esemplis chi sot: in (103) il clitic nominatif al comparis dutune cuntun
sogjet lessical postverbal (i fantats); tai doi esemplis dopo (104-105), il clitic nominatif si lu
cjate fintremai in frasis relativis o in interogativis sul sogjet, la che normalmentri nol ¢ puest
par realiza un vér sogjet.

(103) a. 4 son rivdts i fantats

b. O sin stdts né
(104) a. 1 frut che al e vigniit ir al é gno nevot

b. Carli, che al mangje cetant, al é plui magri di te
(105) a. Cui isal rivdt?

b. Cui mangjial cheste torte?

Duncje, cuant che il clitic nominatif si lu dopre dutune cuntun sogjet plen, al ¢ il secont
che al a la funzion sintatiche di sogjet. In maniere paralele, tai cas la che il clitic nominatif al
salte fiir cence che a sedin altris sogjets, si scrupule che la funzion di sogjet le davuelg un
sogjet nul, propit come che al sucét in lenghis come il talian o il spagnil, la che il sogjet al
pues no jessi esprimut. Tai esemplis (106) si segne cu la espression pro il sogjet nul, come che
si use a fa tai studis di sintassi.

(106) a. Dula isal Luche? prossgm. al é ldt a cjase di s6 none
b. prossg tu crodis che proisg. o varés di ld in feriis

In (106a) Luche al ¢ za presint te frase interogative. Par chest motif nol covente ripetilu
(e nol covente nancje dopra un pronon fuart) e, come che si fasarés par talian o par spagniil, si
dopre un sogjet nul. In (106b) la situazion e je un poc diferente parcé che o vin une frase
declarative principal e une subordenade: ancje ta chest cas, pero, si doprin doi sogjets nui (il
prin di 2ps e 1l secont di 1ps), parce che 1 partecipants ae conversazion no son focalizats, e no
sin nancje intun contest di cambiament di topic (cfr. § 14.2.6.1., 14.2.6.3.). Duncje si puedin
dopra doi sogjets nui, ancje se a an referents diferents (propit come tal talian o tal spagnil). La
comprension e je pussibile in ogni cas in gracie de cumbinazion tra desinence verbal e clitic
nominatif, che e permet di evitd ambiguitats. Il clitic nominatif si compuarte, duncje, come
une marcje di flession, pluitost che come un sogjet sintatic.

In conclusion, il furlan al pues jessi considerat une lenghe a sogjet nul: cuant che il
sogjet al € za cognossiit e recuperabil dal contest, nol ¢ focalizat o contrastat, il sogjet nol ¢
realizat fonologjicamentri (107a); ta chei altris cas si dopre un pronon tonic (cfr. § 14.2.1.), un
sintagme nominal o non propri.

(107) a. pro e cjante
b. .Jé e cjante
c. La maestre e cjante
d. Marie e cjante

14.3.2. Pronons personai datifs atons

La forme dai pronons personai datifs atons dal furlan central e je ché che si viot te
tabele 14.6. Pal pronon di 3pp, in plui de variant ur, al € normal cjata ancje la forme i,
massime te lenghe fevelade (Beninca, 2007, p. 120; Vanelli, 2007, p. 93; Faggin, 1997, p.
103; Beninca e Vanelli, 2015, 397; Heinemann, 2007, p. 124). Il pronon ur al a ancje
I’alomorf jur, che si dopre cuant che il pronon al ¢ tacat in enclisi a une forme verbal che e
finis cun -7 (vosait+ur > vosaitjur, vosant+ur > vosantjur).

Tab. 14.6. Pronons persondi datifs atons de lenghe comune e pronuncie plui difondude
tal furlan centrdl.

La funzion plui impuartante dai pronons di cheste sorte e je ché di ogjet indiret. Dongje
di cheste funzion principdl, a an ancje altris funzions secondariis, che a an dalr une
semantiche ¢ une struture sintatiche diferente: il datif etic (AMé fie no mi mangje nuie, e je piel
e vues), 1l datif benefatif ({ ai comeddt i bregons a gno fi) e il datif di possés (Mi fas mdl la
schene).

La l6r posizion e je subit dongje dal verp. In posizion proclitiche, se a son presints ancje
un clitic nominatif o une negazion, il clitic datif al ¢ chel plui dongje dal verp, come che si
viot tai esemplis (108) e (109). Se al ¢ ancje un clitic acusatif (par esempli te secuence ti + lu
= tal, la che il <¢> al ¢ I’alomorf dal clitic datif, v. § 14.3.8.) o il partitif indi (ta chest cas il so
alomorf 'nt, v. § 14.3.6.), come che si viot in (110) e in (111), il clitic datif al ¢ il secont plui
dongje dal verp.

(108) Doman a ti consegnin un pac

(109) Doman a no ur consegnin un pac

(110) Passantdoman a no tal consegnin

(111) Passantdoman a no mi 'nt consegnin nancje un

In posizion enclitiche, il pronon datif aton al € simpri chel plui dongje dal verp (112),
ancje se a son un pronon acusatif aton come -al in (113) o il partitif indi come in (114).

(112) O volevi ddti un regal
(113) O volevi ddtal
(114) O volevi ddtint un altri

Chescj pronons si ju cjate dome in proclisi cui mits verbai finits: cul indicatif come in
(115), cul coniuntif come in (116) e cul condizional come in (117).

(115) Ti ano feveldt ben di chel ristorant?
(116) No crot che ti vuelin fd un regal
(117) Ti plasaressial la in feriis in Grecie?

Se un verp al € in imperatif, invezit, 1 pronons datifs a son in posizion enclitiche. La
presince di un pronon enclitic e compuarte ancje trasformazions te forme verbal. La -e final
de 2ps dai verps de prime coniugazion si trasforme in -i (118) e la desinence -© di chés altris
coniugazions e cambie in -7 (119). Il /t/ final de 2pp al ven elidfit te pronuncie se datr al € un
pronon che al scomence cuntune consonant, come in (120), ma no in (121).

(118) fevel-e + mi > fevelimi [fe'velimi]

(119) crot-@ + mi > crodimi [ 'krodimi]

(120) fevel-ait + mi > fevelaitmi [feve'laimi]
(121) domand-ait + i > domandaitji [doman’daiti]

Chescj pronons si ju cjate dome in posizion enclitiche cul infinit come in (122) e cul
gjerundi (123).

(122) La idee di telefondti no je stade mé
(123) Al crot che, disintmi che si pintis, jo lu perdoni

Tal furlan central 1 pronons di chest fate si doprin in proclisi cui timps componits che a
cjapin dentri un participi passat, come in (124). In altris varietits, bande Glemone e bande
Gurize, 1 pronons datifs di tierce persone (bessoi o cun datr il pronon acusatif) a puedin ancje
jessi doprats in enclisi datr dai participis, come in (125) e (126) (Marchetti, 1985, 217-218).

(124) Mi/ti/i/nus/us/ur an puartdt un regadl

(125) A an puartadjur un regal

(126) 4 an puartadjural

Se a dipendin di une costruzion fate di un verp modal e un infinit, 1 pronons personai

clitics a puedin jessi sedi in proclisi come in (127) che in enclisi come in (128), ma la posizion
enclitiche e je che plui normal (v. ancje § 7.1.1 e Beninca, 2007, p. 121).

(127) Ti vuei feveld
(128) O vuei feveldti

La stesse robe e sucét ancje cu lis perifrasis verbéls che a cjapin dentri un infinit, come
che si vi6t tai esemplis di (129) e (130).

(129) O ai scomengdt a feveldur
(130) Ur ai scomengdt a fevela

Version: 15/09/2025



AGJENZIE
REGJONAL
PE LENGHE
FURLANE

14. Pronons personii ARE F

14.3.2.1. Pronons persondi datifs atons cui averbis dadr, intor e ca

I pronons personai ogjet indiret atons singolars mi, fi, i, il pronon plural jur e il riflessif
si si ju pues cjatd ancje in posizion enclitiche cui averbis daiir e intor (Marchetti, 1985, p.
213), come se di viot tal esempli (131).

(131) Nol veve nuie intorsi

Il pronon ogjet indiret aton mi si lu pues cjata ancje in enclisi al averbi ca, che al pues
funziona come imperatif cul significat di “dami ca”, come in (132). A son atestadis ancje
formis di 2pp come camaitmal (pronunciat [ka'maimal]).

(132) Cami chel libri!

14.3.3. Pronons personai acusatifs atons

La forme dai pronons personai acusatifs atons dal furlan centrdl e je ché che si1 viot te
tabele 14.7. In ciertis varietats di furlan central (par esempli, a Coseanet e a Sedean) e je une
diference tra la forme proclitiche dal pronon di 3ps f (/a) e ché enclitiche (/e) (Marchetti 1985,
p- 213; Vanelli 2007, p. 93).

Tab. 14.7. Pronons persondi acusalifs atons de lenghe comune e pronuncie plui
difondude tal furlan central.

La funzion dai pronons di cheste sorte e je dome ché di ogjet diret. In merit ae lor
posizion, in proclisi il pronon ogjet diret aton /u (ancje te variant a/) al ¢ simpri I’element plui
dongje dal verp, ancje se a son son presints un clitic nominatif (133), une negazion (134) o un
clitic datif (135).

(133) Doman a lu consegnin
(134) Doman a no lu consegnin
(135) Doman a nus al consegnin

In posizion enclitiche, tra il pronon acusatif aton e il verp al pues jessi dome un clitic
datif, come in (136).

(136) O volevi ddtal a ti

In merit ae posizion dai pronons acusatifs atons rispiet ai diferents miits verbai a valin
lis stessis considerazions che si an fat te sezion § 14.3.2. pai pronons datifs atons.

14.3.3.1. Pronons acusatifs atons in sostituzion di elements che no son sintagmis
nomindi

Il pronon personal ogjet diret /i al pues jessi doprat ancje par sostitul un element che nol
¢ un sintagme nominal. In concret, al pues jessi doprat pas sostitui une frase interie, come che
si viot te rispueste di B tal dialic (137), la che /u al sostituis “che chel li nol ¢ farine di fa
ostiis”.

(137) A: Tu sds, no?, che chel i nol e farine di fa ostiis

B: Si si che lu sai

Te lenghe tradizional no si dopre il pronon /u, invezit, par sostitui un complement
predicjatif dal verp jessi, come che si viot in (138). Chest Gs al somee jessi un calc dal talian.
Tai 1diolets plui conservadors, par esprimi il contigniit de frase (138), si a inant formis come
“O soi une vore content, e ancje gno fradi” o “O soi une vore content, e ancje gno fradi al ¢
une vore content” o “Tant jo che gno fradi o sin une vore contents”. La impussibilitat di dopra
lu par sostitul un complement predicjatif e je inmo plui evidente se il verp copulatif nol ¢
Jjessi, ma somed, deventd, e v.1., come tal esempli (139).

(138) *O soi une vore content e lu é ancje gno fradi. (cf. talian Sono molto contento e lo
e anche mio fratello)

(139) *Pieri al e simpri stdt intratabil, e ancje Zuan lu sta deventant. (cf. talian Pietro é
sempre stato intrattabile e anche Giovanni lo sta diventando)

14.3.4. Pronons personai riflessifs atons

I pronons riflessifs atons a puedin vé funzion di sogjet (par chest teme, che si viodi in
maniere specifiche la sezion § 14.3.4.1.), o ben ché di ogjet diret (140) o indiret (141).

(140) 11 frut si lave
(141) 11 frrut si lave lis mans

Cuant che a an la funzion di ogjet diret o indiret, la forme e je ché che si viot te tabele
14.8..

Tab. 14.8. Pronons riflessifs atons de lenghe comune e pronuncie plui difondude tal
furlan central.

In merit ae posizion, a valin in pratiche dutis lis considerazions che si a fat pai pronons
no riflessifs tes dos sezions chi sore (§ 14.3.1., § 14.3.2.), cu la ecezion de pussibilitat di jessi
doprats in enclisi dopo dai participis passats.

14.3.4.1. Us impersondl e passivant dal pronon riflessif si

Par forma une frase impersonal, o cuntun significat gjeneric, il furlan al a diviersis
pussibilitats:

1. Par esprimi il sogjet si dopre un ‘tu’ gjeneric, che nol a un referent concret:

(142) a. Cuant che tu jentris in glesie, tu ti insegnis
(142) b. Se tu mangjis masse, dopo al é normdl che tu vedis problemis di digjestion

2. 1l sogjet al ¢ rapresentat di un pronon di tierce persone plural, no referenzial. Ta chest
cas la azion le fas un sogjet concret, che pero dispes al reste indefinit o nol & precisat (143).

(143) a. A4 disin che Zuan al a vingiit al lot
(143) b. Par television a an dit che doman al plif

3. Si dopre il pronon clitic riflessif s7 cun leture impersonal:

(144) a. Cuant che si jentre in glesie, si insegnisi
(144) b. Si dis che lis aganis a vivin dongje dai rius

Si a di nota che in chestis costruzions par solit si dopre dome il clitic nominatif; il
pronon tonic si pues doprd dome cul fu impersonal (145). Cul plurdl gjeneric, invezit, se si
dopre il pronon tonic il sogjet al devente referenzial (146), come che si pues viodi confrontant
1 esemplis (145-146) cun (143-144).

(145) Cuant che tu tu jentris in glesie, tu tu ti insegnis
(146) a. Lor a disin che Zuan al a vingiit al lot
b. Lor a an dit che lis aganis a vivin dongje dai rius

In chest paragraf si concentrin sul {is dal clitic 57 in contescj impersonai.

Il si 1 permet a cui che al fevele di esprimi une frase cun valor gjeneric, o impersonal.
Cuant che si lu dopre come impersonal, 1l verp al € simpri ae 3ps. Cuant che, invezit, si lu

dopre come passivant, il verp al concuarde cul ogjet diret. Cui verps intransitifs di dopre dome
il 57 impersonal.

(147) a. Ta chest jet si duar ben
b. Cuant che Messi si é fat mdl, si pensave che il Barg¢a al pierdeés subit
c. No si pues di che il furlan al sedi feveldat dome in Friiil

Cuant che il verp al ¢ transitif, invezit, si dopre il si passivant se 1’ogjet al € un SN (148);
cuant che I'ogjet dal verp al ¢ un pronon, si dopre il si impersondl, e duncje il verp al
comparis ae 3ps (149a-b); si dopre il s7 impersonal ancje cuant che il verp al indiche une azion
gjeneriche (149c):

(148) a. Ta chest ristorant si mangjin plats tipics furlans

b. Cuant che si lein libris cussi interessants, si e displasiits cuant che si ju finis
(149) a. Si lis sint dispés

b. Cumo mi si scolte me, no te

c. Chi si mangje ben

Il si impersonal e il si passivant no si doprin mai cun altris clitics nominatifs, fiir che pal
clitic @ che si lu pues cjata, in mit opzional, denant dal si (150a). Cuant che a comparissin
ancje clitics no nominatifs, I’ordin al € ‘si — clitic’; dut cas si a di nota che secont Rizzolatti
(1998) tes varietats dal furlan central si cjatarés variazion cun rivuart a chest ordin dai
elements.

(150) a. (A) si cjante
b. 87 ur da un libri
c. St ur fevele
(151) a. Si lu puarte
b. Si ju conte
c. Si lis cjate
(152) Lu si viét simpri al bar. / Si lu vidt simpri al bar. (Rizzolatti 1998: 56)
(153) Si 'nt viodin cetancj

Si a di nota che il si doprat come impersonal e passivant nol si unis mai cul clitic
seguitif (*Sal puarte).

Un altri ordin pussibil al previét che 1 clitics ogjet (diret o indiret) a sedin enclitics al
verp flessionat, cuant che il sogjet al € un s7 impersonal. Chest ordin al ¢ obligatori cuant che
il s7 impersonal si dopre insiemi cuntun si riflessif (156).

(154) a. Si puartilu
b. Si contiju
c. Si cjatilis
d. Si viodilu simpri tal bar
(155)a. Si dai
b. 8i daur
(156) a. Si insegnisi
b. 8i domandisi se cheste anade e sara buine

Se, po, inte frase cuntun s7 sogjet a son sedi un clitic acusatif che un clitic datif, i ordins
pussibii a son 1 stes che cuant che al € dome un clitic datif: il si al € simpri in prime posizion, e
chei altris clitics a puedin jessi metiits subit dopo dal si (157), o ben a puedin jessi enclitics al
verp (158).

(157)a. Si jal da
b. St ur ai da
(158) a. Si dajal
b. Si daurai

Par une tratazion gjeneral dai grups di clitics, che si viodi § 14.3.8..

14.3.4.2. Ausilidr dai verps cun pronon riflessif si cun funzion di sogjet

Cuant che un verp che te forme no riflessive al vil 1’ausiliar vé (come, par esempli,
feveld o lavd) al ven doprat cuntun sogjet impersonal in forme di pronon si, si dopre 1’ausiliar
vé, come tal esempli (159a), ma si dopre 1’ausiliar jessi cuant che si al € un pronon di tierce
persone cun funzion riflessive proprie (159b) o reciproche (159c¢).

(159) a. Tai discors che a son stdts fats si d feveldt une vore ben di te
b. Si é lavdt lis mans
c. Di cuant che si son divorzidts, no si son feveldts mai plui

Cundut che tai idiolets plui conservadors si preferis 1’ausiliar vé tai cas come chel di
(159a), si sta slargjant 1"ds dal ausiliar jessi, facilmentri come risultat de influence dal talian.

14.3.5. Dopleament clitic dai pronons

In ciertis situazions 1 pronons clitics si doprin dutune cuntun element tonic (pronon o
non) che al a la stesse funzion sintatiche. Ta cheste part dal cjapitul o viodarin in ce
cundizions che si pues presenta chest dopleament.

14.3.5.1. Dopleament dai sogjets

Come che si a viodat tal § 14.3.1., il pronon clitic nominatif al ¢ obligatori te plui part
dai contescj, ancje se al € presint un altri element che al fas di sogjet (un pronon tonic (160b),
un sintagme nominal (160c), un cuantificadér (160d) o un sogjet frasal (160e).

(160) a. Al mangje masse formadi
b. Lui *(al) mangje masse formadi
c. Pieri *(al) mangje masse formadi
d. Cualchidun *(al) mangje masse formadi
e. Ld a bala cui amis *(al) é un grant plasé

14.3.5.2. Dopleament dai ogjets indirets

I pronons datifs atons di dutis lis personis si an di dopra ancje cuant che il complement
indiret al & esprimit cuntun sintagme nominal o cuntun pronon tonic (Marchetti, 1985, p. 219;
Faggin, 1997, p. 102; Beninca, 2007, p. 122). Te rispueste B dai esemplis (161a e 161b) si
viot che nol € pussibil ometi i pronons atons mi e i.

(161)a. A: 4 di cui i ano ddt di mangja?
B: A *(mi) an dadt di mangja a mi
b. A: A di cui i ano ddt di mangja?
B: A *(i) an dat di mangja a lui

Tai 1diolets o tai regjistris plui influengéts dal talian, al € pussibil cjata esemplis la che il
pronon clitic al ven ometit, come te frase O vuei presentdlu a Giorgio, che si le cjate tal ASIt
(Pescarini 2011), la che facilmentri I’informadér al a tradot une frase taliane e al a copiat la s6
sintassi.

La duplicazion dal ogjet indiret clitic e je obligatorie ancje cuant che [’ogjet indiret al e
spostat fiir de frase, o a campe o — mancul dispes — a diestre (Beninca, 2007, p. 128). Cheste
duplicazion si le a sedi cuant che I’element dislocat al ¢ focalizat (come in 162b ¢ 163b) o
cuant che nol ¢ focalizat (come in 162a ¢ 163a).

(162)a. 4 1i, ti regali un libri

b. A [ti]ec ti regali un libri, no a [luilrc
(163) a. A Pieri, i regali un libri

b. A [Pierilec i regali un libri, no a [ti]rc

14.3.5.3. Dopleament dai ogjets direts

Cuant che 1 pronons acusatifs tonics di prime o di seconde persone si doprin cu la
funzion di ogjet diret intune frase cuntun verp esplicit, al & simpri obligatori dopraju dutune
cul pronon aton corispondent (Beninca, 2007, p. 122). Tal dialic (164) si viét che la rispueste
B — cun duplicazion dal pronon ogjet diret — e je acetabile.

(164) A: Cui ano lauddt?
B: A *(ti) an lauddt te

Tal cas dai pronons di tierce persone, la situazion e je diferente, tal sens che la
duplicazion dal pronon, come tal esempli (165a), e je acetabile e une vore frecuente, ma la
frase e je acetabile ancje cence la duplicazion, come in (165b). No je acetabile, invezit, la
duplicazion se I’ogjet diret nol € un pronon ma, par esempli, un sintagme nominal come in
(165c¢).

(165) a. Cuant che a an bisugne di alc, a lu clamin simpri lui
b. Cuant che a an bisugne di alc, a clamin simpri lui
c. Cuant che a an bisugne di alc, a (*Iu) clamin simpri gno fradi

Si dupliche I’ogjet diret clitic ancje cuant che 1’ogjet diret al ¢ spostat fiir de frase a
campe (166b) o — mancul dispes — a diestre (166¢) (Beninca, 2007, p. 122). Cheste
duplicazion e je pussibile ancje se 1’ogjet diret al ¢ focalizat, in maniere simile a ce che si a
viodiit cul ogjet indiret te § 14.3.5.2. (166d, 166¢). Dut cas, cheste sorte di dopleament no
funzione se ’ogjet diret spostat fir de frase nol ¢ un pronon (166f).

(166) a. Zuan al compre lis rosis
b. Lis rosis, lis compre Zuan
c. Lis compre Zuan, lis rosis
d. [Te]sc ti ai clamdt, no jé!
e. [Luilec lui ai clamdt, no jé
f. *[Pierilec lui ai clamat, no jé!

Tal furlan central si pues vé une duplicazion di un pronon ogjet aton cuant che la part di
frase la che si lu dopre e je il topic di un enunciat cuntun element focalizat, come tal dialic
(167) (vidt ancje § 14.1. e § 7.1.1.1). Cheste costruzion, dut cas, no je frecuente.

(167) A: Cui vuelial viodi Marie? Zuan?
B: No. Le vuei viodile [jo]rc
14.3.5.4. Teme sospindit

Un cas la che il pronon ogjet aton al comparis dutune cuntun sintagme nominal (duncje
no si trate in realtat di duplicazion di un pronon) al € chel de struture che si cognos come feme
sospindiit (Beninca, 2007, p. 127). Ta cheste costruzion si met al inizi de frase un sintagme

nominal (dislocat) che al a une funzion sintatiche che si pues identificaile dome te riprese
pronominal, come che si viot tes frasis di (168).

(168) a. Pieri, i ai ddt une golarine
b. Pieri, a fevelin ducj di lui
c. Pieri, la golarine no i plds

14.3.5.5. Dopleament dai pronons riflessifs

Cuant che 1 pronons riflessifs tonics si doprin cu la funzion di ogjet diret o indiret intune
frase cuntun verp esplicit, al ¢ simpri obligatori dopraju dutune cul pronon aton corispondent.
Tai dialics (169) e (170) si viot che la rispueste B — cun duplicazion dal pronon ogjet indiret,
te forme m/al] o mi — e je acetabile.

(169) A: A di cui i disistu ‘macaco’?!

B: *(Mi) lu dis a mi, ogni tant o feveli di bessol
(170) A: Cui laudistu? Te o me?

B: *(Mi) laudi me

14.3.6. Pronon partitif indi

Cheste sezion e je dedicade al pronon indi. Prin di dut (§ 14.3.5.1.) si descrivin lis
funzions sintatichis che al pues vé tal furlan contemporani. Po dopo (§ 14.3.5.2.), si discutin
cas la che chest pronon nol a une funzion sintatiche real ma al ¢ stat lessicalizat in formis
verbéls. Te sezion 14.3.5.3. si analize in detai il cas la che indi al compagne il verp jessi cun
funzion esistenzial. Si lasse pe sezion findl la descrizion des formis, une vore variadis, che
chest pronon al pues vé secont dai elements che al a dongje.

14.3.6.1. Funzions sintatichis di indi

Il pronon personal indi al a un caratar partitif tal sens che, in gjeneral, al indiche une
part di un insiemi che al rapresente 1’antecedent dal pronon. Par furlan, indi al corispuint a un
sintagme preposizional (SP) introdusit de preposizion di che al ¢ dentri di un sintagme
nominal (SN) cuantificat. Indi al pronominalize la part nominal di chest sintagme, lassant in
situ 1l cuantificador. Cheste sostituzion e je pussibile dome cuant che il SN cuantificat al a une
di chestis dos funzions sintatichis: a) ogjet diret di un verp transitif, come tai esemplis (171a-
b) sogjet di un verp intransitif inacusatif (a pat che il sogjet al sedi rapresentat di un sintagme
nominal no definit), come in (172a). Cuant che al a chestis funzions, indi al pues jessi ancje
ometiit, cence che al sedi un cambiament tal significat de frase, come che si viét in (171b) e
(172b).

(171) a. O ai viodiit un prdt plen di cidivocs e o "nd ai cjolts sit un pocs
b. O ai viodiit un prat plen di cidivocs e o ai cjolts si un pocs

(172) a. Setemane stade mi son rivadis cinc letaris e vué mi 'nd e rivadis altris tré
b. Setemane stade mi son rivadis cinc letaris e vué mi son rivadis altris tré

Cuant che il pronon indi al comparis cu la forme declarative di un verp inacusatif di

tierce persone (singolar o pluradl, masculine o feminine), il clitic nominatif al € a, come che si
viot in (173-176).

(173) Ir a son rivdts cinc telegrams e vué a ‘nt rive un altri

(174) Ir a son rivadis cinc letaris e vué a ’nt rive une altre

(175) Ir a son rivats cinc telegrams e vué a ‘nt rivin altris doi

(176) Ir a son rivadis cinc letaris e vué a 'nt rivin altris tré

Te lenghe scrite dai autors che a van dafir dai modei sintatics dal talian si cjatin ancje
cas di indi cun altris funzions, come tai esemplis (177-179), la che indi al ven doprat cu la
funzion di complement di specificazion. Chestis funzions sintatichis di indi, dut cas, no fasin
part de gramatiche patrimonial dal furlan contemporani (Verone, 2002, 59-60).

(177) Cheste opare [...] e derive de azion autonome di cui che a 'nd é autor e editér
[recte: Cheste opare [...] e derive de azion autonome dal so autér e editor] (Peresson, 2008, p.
5).

(178) Cheste situazion si a dregcade dome tal 1996, cu la aprovazion de Le¢ Regjondl
15, che e a individudt la grafie uficidl e a 'nd a promoviit la difusion [recte: Cheste situazion
si a drecade dome tal 1996, cu la aprovazion de Le¢ Regjondl 15, che e a individudt la grafie
uficidal e e a promoviit la so difusion] (Carrozzo, 2009, p. 69).

(179) La plui part di chei studis no vevin une finalitat sociolinguistiche di azion su la
lenghe, par modificandi il status in positif [recte: La plui part di chei studis no vevin une
finalitat sociolinguistiche di azion su la lenghe, par modificd il so status in positif] (Cescje,
2010, p. ).

14.3.6.2. Formis lessicalizadis di indi

Come che si a viodit cumo denant, te gramatiche patrimonial dal furlan dal di di vué il
pronon indi nol pues vé la funzion sintatiche di complement di moviment o di complement di
argoment. Dut cas a son un pdcs di verps la che indi si ¢ lessicalizat, forsit come consecuence
dal fat che tal furlan antic chest pronon al podeve vé altris funzions sintatichis (Marchetti,
1985, p. 221). Chescj verps a son savént (massime te espression volé savént, come in No vuei
plui savént [di cheste robe/persone)]) e ldasint (che al ¢ dopridt massime in Cjargne cul
significat di “la vie di un puest” o ancje “muri”, come te frase E je rivade la ore di ldmint).

14.3.6.3. Us di indi cul verp jessi cun funzion esistenzidl

Il pronon indi al pues jessi doprat dutune cul verp jessi cun funzion esistenzial se il
sogjet al e indefinit, come tes formis a) dai esemplis (180-181). Ta chescj cas al € ancje
frecuent dopra il verp jessi cence indi come tes formis b) dai stes esemplis. L’ls dai pronons
clitics e lis formis verbals a van datir des regulis che si a za viodiit cuant che indi al corispuint
ae part cuantificade dal sogjet dai verps inacusatifs.

(180) a. Denant di cjase t6 a 'nd e une gjaline
b. Denant di cjase t6 e je une gjaline

(181) a. Denant di cjase t6 a 'nd e siet gjalinis
b. Denant di cjase t6 a son siet gjalinis

Se il sogjet, invezit, al ¢ definit come in (182), la forme cun indi no je pussibile.

(182) a. *Denant di cjase 16 a 'nd é la gjaline che e cove
b. Denant di cjase 16 e je la gjaline che e cove

14.3.6.4. Alomorfie di indi

Il teme de forme di indi al € complicat par plui di un motif e al merete di jessi tratat
intune sezion a part. Par descrivi chesc] fenomens si fas stat sui dats presentdts di Marchetti
(1958, pp. 220-221) e di Rizzolatti (1998, pp. 56, 58). La prime considerazion che sia difa e
je che la forme complete dal pronon no si le cjate praticamentri mai e che a puedin jessi
elidudis sedi la vocal inizial che ché findl. Se e mancje la vocal final, ancje il /d/ al pues jessi
elidit, in funzion dal contest.

La elision de vocil findl e je cuasi gjeneralizade. Te rilevazion di Rizzolatti (1998), si le
cjate dome in dos localitats dal furlan central (Tarcint e Primula). In ducj chei altris ponts di
rilevazion la /i/ final no je stade cjatade.

La /i/ inizial’ e ven elidude se denant al & un pronon clitic o, tu, al, e, a, mi, ti, si (183-
184) o la negazion no (185).

(183) O 'nt compri dome une
(184) Si 'nt sint di ogni color
(185) No 'nt compri nancje une

Cuant che indi al & proclitic e daiir al € un verp che al scomence cuntune consonant,
come in (186) e (187), il /d/ al ven elidit e si pronuncie dome la nasal. Se, invezit, datr di indi
al & un verp che al scomence cuntune vocal, il /d/ si realize come [d] (188).

(186) Tropis int compristu? (int pronunciat [i])
(187) Tropis int vevistu? (int pronunciat [in])
(188) Tropis ind dastu? (ind pronunciat [ind])

Cuant che indi al e enclitic, come tal cas dai esemplis (189-191), il /d/ final al ven
realizat come [t] ma al pues ancje jessi elidit.

(189) O volevi comprant siet
(190) O volevi compradnt une
(191) Nol voleve Ildsint

14.3.7. Pronon averbial i

Te lenghe patrimonial nol esist un pronon come il talian ci, che al pues vé une funzion
averbial locative (La Grecia mi piace moltissimo e ci vado in ferie ogni anno) o esistenzial
(Sulla tavola ci sono due Iibri). 1 doi esemplis che si a a pene citat a son ecuivalents aes
versions a) di (192) e di (193). Lis versions b) des stessis frasis, invezit, a risultin dal dut
nacetabilis te gramatiche furlane tradizional.

(192) a. La Grecie mi plds une vore e o voi in feriis li ogni an
b. *La Grecie mi plds une vore e i voi in feriis ogni an
(193) a. Su la taule a son doi libris
b. *Su la taule i son doi libris

Dut cas, tai ultins agns lis personis che a son plui influencadis dal talian a doprin —
massime te forme scrite — il pronon i cun valor averbial. Si trate di un calc sintatic dal talian
che al risulte contrari aes regulis patrimonials de lenghe (194-196).

(194) Ca i ven ogni domenie [recte: O ven ca ogni domenie] (Cescje et al., 2010, p.
1285, sub voce ci)

(195) La i voi simpri [recte: O voi simpri la] (Cescje et al., 2010, p. 1285, sub voce ci)

(196) I passin dispes [recte: O passin dispés par chest/chel puest] (Cescje et al., 2010, p.
1285, sub voce ci)

Un cas diferent al € chel des espressions la che i nol a pardabon un valor averbial ma al
¢ lessicalizat: nol fas riferiment, duncje, a un antecedent, ma al fas part de rapresentazion dal
verp a nivel lessicdl. Cualchidune di chestis costruzions e je za jentrade tal Gs corint timp

5 In cualchi varietat la vocal inizidl no je /i/ ma /a/ (v. ancje la sielte di Faggin, 1997, pp. 127-129) e,
mancul dispes, /o/ o /e/ (Pirona et al., 2001, p. 13).

indatir (dal siglr di plui di une gjenerazion) e si dopre ancje te lenghe fevelade. Tra chestis
formis verbals che a cjapin dentri il pronon 7 a son voléi (197), pensdi su (198), ma a 'nd €
ancje altris.

(197) I viil saviit par fa scligots
(198) O ai di pensdi su

14.3.8. Grups di pronons atons

Intune frase a puedin jessi diviers argoments che a comparissin in forme di pronons
clitics. Ta chest cas, a son regulis complessis che a previodin ce clitics che a puedin compari e
in ce ordin.

In linie gjenerdl, I"ordin dai clitics intune frase declarative al dipent de l6r funzion
sintatiche:

Sogjet — ogjet indiret — ogjet diret o ben partitif
Par esempli:

(199) a. Tu tu mal ds contdt ir
b. Di pirugs, tu tu mi ‘nd ds dats doi chilos

Dut cas, a son diviersis restrizions che a limitin lis pussibilitats di cumbinazion tra
clitics:

1. In diviersis varietats centrdls 1 pronons nominatifs proclitics a puedin mancja cuant
che al ¢ un clitic di ogjet diret o indiret (comprendits i riflessifs), fiir che cuant che il clitic
nominatif al € di 2ps 7« (200¢). In altris varietats la presince dal clitic nominatif (cu la ecezion
dal fu) cun altris clitics e je agramatical. Invezit a puedin jessi doprats dutune cun indi: ta

chest cas, in gjenar, la i- inizial di indi e ven elidude. Cun di plui, ae 3ps masculine, al cole
ancje il -/ di al (201c):

(200) a. (O) lu lein
b. (E) ur a ddt un libri
c. (A1) si cjale tal spieli
d. Tu tu lu ciris simpri
(201) a. O 'nd ai viodudis dos
b. E 'nd a compradis tré
c. 4 ’'nt viil sis

Cuant che il clitic nominatif al ¢ enclitic, al a di jessi realizat simpri se te frase a son
altris clitics:

(202) a. Us puedio domandd une robe?
b. Lu viistu viodi cumo?
c. Ur al voléso di cumo?

2. I pronons clitics datif e acusatif a puedin compari insiemi, ma nome se il clitic
acusatif al ¢ ae tierce persone:

(203) a. Tal doi doman

b. Sai lei ducj

c. Us es an regaladis par Nadal
(204) a. *Ti mi puedio presenta?

b. *Al é une ore che si ti cjale

c. *Mi us fds clamd de mé segretarie

3. 1l clitic s7 impersonal e passivant si compuarte come 1 clitics nominatifs, tal sens che
si lu met prime di chei altris clitics. Cun di plui, al pues provoca la enclisi dai clitics ogjet e
dal si riflessif:

(205) a. Il gjornal, si lu lei a buinore
b. Il gjorndl, si leilu a buinore
c. Ai vecjos, si ur mostre rispiet
d. Ai vecjos, si mostriur rispiet
e. Se al a fat alc di madl, si disial cun creance
f. Se al a fat alc di mdl, si jal dis cun creance
g. Si vergognisi
h. 8i viodisi

Cuant che si dopre 1l clitic datif dutune cuntun clitic acusatif o cun indi, a son fenomens
di coalessence. La stesse robe e sucét ancje cuant che il pronon datif al ¢ riflessif. Si a di nota
che lis formis che a risultin de union a son lis stessis sedi in proclisi che in enclisi (cun cualchi
diference ortografiche):

(206) a. Marie tal a ddt ir
b. I vevi domandat doi chilos di milugs, ma il buteghir mi 'nd a ddts tré
c. A Marc i é plasiit il libri: sal e let intune setemane
d. Il diretor nus al a dit vué buinore
(207) a. Marie e voleve ddtal ir
b. I vevi domandat doi chilos di milugs, ma il buteghir al a voliit damint tré
c. A Marc i plaseve il libri e al a voliit leisal intune setemane
d. Il diretér al a decidiit di dinusal vué buinore

Come che si a za viit dit, 1l pronon s7 al cree une forme unide cuntun clitic ogjet cuant
che si lu dopre come riflessif, ma no cuant che si lu dopre come sogjet impersonal o passivant.

Lis tabelis 14.9. e 14.10. a mostrin lis cumbinazions di clitics, sedi cuant che 1 pronons a
son proclitics che cuant che a son enclitics.

mal me mai mes mi ‘ndi
tal te tai tes ti ‘ndi
jal je jai jes i ‘ndi
sal se sai ses si ‘ndi
nusal | nuse | nusai | nuses | nus indi
us al us e us ai us es us indi
ur al ure ur ai ure ur indi
sai se sai ses si ‘ndi

Tab. 14.9. Cumbinazions di pronons persondi ogjet in posizion proclitiche te lenghe

comune.
mal me mai mes mindi
tal te tai tes tindi
jal je jai jes Jindi
sal se sai ses sindi
nusal nuse nusai nuses nusindi
usal use usai uses usindi
ural ure urai ure urindi
sai se sai ses sindi

Tab. 14.10. Cumbinazions di pronons persondi ogjet in posizion enclitiche te lenghe

comune.

Dongje des formis che si viodin tes tabelis 14.9. e 14.10., a esistin ancje la che 1 doi
pronons no si fondin: mi lu par mal, mi le par me, mi ju par mai, mi lis par mes, ti lu par tal, ti
le par te, ti ju par tai, ti lis par tes, gji lu par jal, gji le par je, gji ju par jai, gji lis par jes, si lu
par sal, si le par se, si ju par sai e si lis par ses. Chestis formis, secont Marchetti (1985: 219), a
saressin stadis introdusudis in timps resints e a saressin il risultat de influence dal talian.

14.3.8.1. Grups di pronons atons e negazion

La negazion no si le met denant dal verp flessionat, denant dai pronons clitics no
nominatifs (se a 'nd ¢), e ancje denant dai clitics nominatifs tu e a/. E va invezit dafir di chei
altris clitics nominatifs e dai pronons tonics.

(208) a. Tu no tu le cjalis
b. Lui nol a cjantdt
c. (O) no cjanti

Se te frase al covente un clitic nominatif di 3ps masculine (a/), si a la union di no + al in
nol (209b). Ducj chei altris clitics nominatifs, invezit, a son escludfits o opzionai (a seconde
de varietat di furlan central).

(209) a. Jo (i) no voi a Triest (Coseanet)
b. Noaltris (i) no vin mangjdt (Coseanet)
c. Lor (a) no si son fermdts  (Coseanet)

Si a di nota che se al e ancje un clitic ogjet, si pues vé no tal puest di nol, par vie che il
clitic nominatif a/ al € opzional cui clitics ogjet:

(210) a. Zorg no(l) lu a inviddt

Il clitic si sogjet, invezit, al ven doprat regolarmentri cu la negazion (211), come ancje
dutis chés altris sortis di clitics (212).

(211) a. No si vose in glesie

b. No si pues di che Aghite e sedi stade une buine sindiche
(212) a. No lu viot

b. No jal ai inmo dit

c. No 'nt vin comprade nancje une

Si a di nota che tal furlan dal Rinassiment 1 pronons nominatifs (che a jerin dair a
trasformasi in pronons clitics) a jerin compatibii cu la negazion e a comparivin denant de
negazion.

(213) E parce ch’ai no san pensa di qual (Orl. Fur. 237, 23) (in Vanelli 1998: 74)

14.4. Pronons alocutifs

I pronons 1’6, Lui, Jé e Lor (e 1 pronons clitics corispondents) si puedin dopra cun

funzion alocutive, tant a di par pandi rispiet o creance viers il destinatari dal messac
(Marchetti, 1985, p. 210-211).

In di di vué il pronon 176 al € une vore poc doprat tal furlan central e al reste vif, invezit,
tes zonis conservadoris de Cjargne (ma ancje li al ¢ in regression e al ven sostituit dal 7u).
Tradizionalmentri, al jere doprat par fevela a une persone anziane de stesse classe social di cui
che al fevelave (vecjos dal pais, barbis, agnis, nonos, gjenitors, il plevan, ma ancje tra om e
femine). Cumo no si lu dopre plui ni cui gjenitérs ni tra om e femine, ma si lu dopre inmo cui
anzians. [ verps che a compagnin il 76 a an di jessi in 2pp; 1 agjetifs e 1 participis passats a an
di concuarda cul gjenar semantic dal referent (§ 6.1), come che si vidt tai esemplis (214) e
(215).

(214) Agne Marie, cuant séso rivade? Séso strache? Ce us puedio ufri?
(215) Sior santul, cuant séso rivat? Séso strac? Ce us puedio ufri?

I pronons Lui e Jé si doprin, tradizionalmentri, par fevela cuntune persone cuntun status
social superior (par esempli, cul miedi o cul farmacist), ma ancje cui forescj o tai cas la che si
vil mantigni une cierte distance social cul interlocutér. Il Lui si lu dopre se il gjenar semantic
dal referent al ¢ masculin e il Jé se al ¢ feminin. I verps a van in 3ps (masculine o feminine,
rispetivamentri). I agjetifs e i participis passats a an di concuarda cul gjenar semantic dal
referent, come che si viot tai esemplis (216) e (217). Ancje 1 pronons ogjet a an di concuarda
cul gjenar semantic dal referent (216-217).

(216) Siore Marie, a ce ore partissie Jé? Le puartie a cjase so fie?
(217) Sior Pieri, a ce ore partissial Lui? Lu puartie a cjase so fie?

Il pronon plural Loér al e doprat cetant di rar e, in pratiche, dome tai scrits une vore
formai. I verps a an di jessi in 3pp. 1 agjetifs, 1 participis passats e 1 pronons ogjet a
concuardin cul gjenar semantic dai referents, come che si viot in (218).

(218) Sioris Assessoris Comundls de minorance, stant che Lor si son dimostradis
sensibilis al probleme che e a presentdt la Zonte, lis volin laudd publicamentri.

14.5. Particolaritats di ciertis varietats locals

Lis regulis plui impuartantis pal Gs dai pronons a son lis stessis in dut il teritori
lenghistic furlan. Dut cés a son contescj la che si osserve variazion diatopiche:

1. Pai pronons clitics nominatifs di tierce persone, une vore di varietats ocidentals e
cjargnelis a an lis formis al, a, ai, as/ai.

2. Cui verps meteorologjics e impersonai, ciertis varietats ocidentals e cjargnelis a
doprin un clitic @, omofon cul clitic feminil e diferent dal masculin @/. Si a di di ancje che cui
verps impersonai al pues mancja il clitic nominatif.

(219) a. 4 piouf (Cimolais, ASIt 2.1)
b. A maea (For Disore; Manzini & Savoia 2005: 106)
c. A plouf” (Negrons)
d. 4 nevia (Negrons)
(220) a. 4 pos dai che... (Pofavri, ALD —II 92)
b. Po ddse che... (Barcis, ALD-II 92)
c. A po dasi che... (Negrons)

3. Diviersis varietats a an un clitic vocalic che al va denant de negazion ma ancje denant
dal sogjet clitic vér e propri: a San Michél, par esempli, si dopre a cui clitics di tierce persone
e i cui clitics di prime e seconde persone (Beninca 1994: 121 ss.). Chest clitic vocalic al ¢
simpri proclitic e no si lu cjate mai enclitic al verp (222); tes varietats dongje dal Lusing,
vezit, si a il clitic vocalic a par dutis lis personis, che in cierts contescj al precét i clitics
nominatifs di cualsisei persone (Beninca & Vanelli 2016: 150 s.). In altris varietats ocidentals,
il clitic “vocalic' al a la forme al (222c¢),

(221) a. I no ti crompis mai milugs (San Michél.; ASIt 2.61)
b. 4 nol e rivdt nissun  (ibid.; ASIt 2.2)

(222) a. Dula a van-u? (ibid.; Poletto 2000: 72)
b. I compri-tu? (ibid.; Beninca 1994: 122)
c. Al durmis-e? (Grizzo, Manzini & Savoia 2005: 371)

4. In ciertis varietats cjargnelis e ocidentals, 1 clitics nominatifs a son obligatoris ancje
cuant che e je la negazion. Plui di precis, in cualchi varietat cjargnele il clitic nominatif si met
dopo de negazion (223). In diviersis altris varietats la negazion si inseris tra 1l clitic vocalic e

il clitic nominatif. Se il sogjet al € di 3ps masculine, si inseris tra I’element a e 1’element /, che
duncje si compuartin come doi clitics separats (224), in maniere simile a ce che si a viodt par
San Michél (221).

(223)a. Nal duarm  (For Disore; Manzini & Savoia 2005: 134)
b. Ni duarmi (For Disore; Manzini & Savoia 2005: 134)
(224) a. I'no tu ses (Negrons, ma ancje Coseanet, Mortean)
b. 4 nol é (Negrons, ma ancje Coseanet, Mortean)
c. Gianni a nol a studidt (Cjampon, Casalicchio & Masutti 2015: 110)
d. (A) nol é rivdt nissun (San Michél, ASIt, 2, 2)

5. Cuant che un clitic di tierce persone bifonematic (par es. al, o as tes varietats che a an
chest pronon come 3pp feminil) al ven doprat dutune cuntun altri clitic personal, in ciertis
varietats ocidentals la part consonantiche dal clitic nominatif e cole. Chest fenomen al € plui
comun cuant che il clitic nominatif si cumbine cuntun clitic acusatif di tierce persone.

(225)a. A me stomea (Barcis, ALD-II 478)
b. Lui a lu conos (Cjampon, Casalicchio & Masutti 2018: 549)
c. A lu clama (For Disore, Manzini & Savoia 2005: 360)

In altris varietats ocidentals, il clitic nominatif al pues resta intir o al pues jessi ‘rot in
doi tocs’ di chel altri clitic, come che al sucét cu la negazion (cfr. (226) cun (224)):

(226) a. Al mi da chist/A mi [ da chist (For Disot; Calabrese & Pescarini 2015)

6. Ciertis varietats (par es. il furlan ocidentdl di Cjampon) a mantegnin la diference di
gjenar te tierce persone plural ancje tes interogativis (227).

(227) a. Cjantai?/Cjantas?  (Cjampon, Casalicchio & Masutti 2015: 3)

